
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হয়তো এবার শুরু হবে অন্য কথা

তাই উসকে দাও ক্ষত

প্রতিটি ধমনি দিয়ে বয়ে যাক বিষ

তবু খুঁজে নেব আজ

নতুন বয়ন নতুন হেঁয়ালি-ভরা নতুন বাস্তব

ভেঙে যাচ্ছে দ্যাখো পুরোনো খিলান




 

রাত॥ ৮-৪০॥ ১২.১২.২০১০॥ তদেব





দিনগুলি বড় দ্রুত শেষ হয়ে যাচ্ছে

কেউ তাদের ইতিহাস লিখছে না

ডায়েরির পাতাগুলি উড়ে যাচ্ছে ইচ্ছেমতো

কেউই এদের কুড়িয়ে নিচ্ছে না

এতে আর কিসের কবিতা খুঁজে পাব বলো

তাই কোনোদিন কিছুই খুঁজিনি

ইতিহাস নিয়ে কোনো মাথাব্যথা কখনও ছিল না

দিনগুলি শেষ হয়ে যাচ্ছে, যাক




 

রাত॥ ১০-০০॥ তদেব





যেতে-যেতে পথের উপরে ফেলে যাই সেই

আরেক জীবন, যতক্ষণ যাওয়া

সমস্ত ব্যর্থতা সঙ্গে থাক সূর্যাস্ত অবধি

এর পর পথ অন্ধকারে একাকী চলুক




 

রাত॥ ১১-০০॥ তদেব

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:২৯টার সময়, ১২ জুন ২০২২ তারিখে।

